
সৱে চতুভুজ পুৰুষমানে। 

যতেক ৰমণী লক্ষ্মী প্ৰত্যেক। 

কল্পতৰু সম বৃক্ষ যতেক। 

বৈমানিকগণ পৰম ৰঙ্গে। 

হাতত তাল নাৰীগণ সঙ্গে। 

গাৱন্ত কৃষ্ণৰ গুণ চৰিত। 

আনন্দতে দ্ৰৰোসবাৰ চিত্ত। 

সুগন্ধি বায়ুক কৰে ধিক্কাৰ। 

সিবেলা মনক মোহে আমাৰ। 

ভ্ৰমবৰাজে গাৱে হৰিঙ্গীত। 

যতেক পক্ষী তাতে দিয়া-চিত। 

নকৰে আৰাৱ থাকে নিচুকে। 

কৃষ্ণৰ চৰিত্ৰ শুনে উৎসুক। 

চৰি ৰত্নময় দিব্য বিমানে।

যতেক সুন্দৰী পদ্মিনী মানে

হাস-লাস কৰি দশাবে গাব ! 

বৈষ্ণৱ জনৰ নোপজে ভৰি। 

হাতে ফুৰাই পদ্ম ভ্ৰমন্ত পাৰে। 

দেখিয় স্ফটিক বাৰৰ গুণে। 

মাঞ্জে গুহ যেন লক্ষ্মী আপুনে।





 
       বৈকুণ্ঠনাথক দেখা গ’ল, তেওঁৰ বৈকুণ্ঠৰো অলপ আভাস পোৱা গ’ল, তেওঁৰ স্বভাৱৰ অলপ আভাস বিচৰা যাওক। দিগ্বাম উলঙ্গ ব্ৰাহ্মণ চাৰিজন কৃষ্ণ হৰ্ম্মৰ অভ্যন্তৰলৈ সোমাই গৈছিল, দুৱাৰত থকা দুৱৰী দুজনক নোসোধাকৈ তেওঁলোকৰ গতিগোত্ৰ আৰু বেশ দেখি দুৱৰীৰ মনত তেওঁলোক বলিয়া যেনহে লাগিল সেইদেখি দুৱৰীয়ে তেওঁলোকক সোমাবলৈ নিদি উলিয়াই দিলে। তাতে তেওঁলোকে অপমান পাই তেওঁলোকৰ খং উঠি দুৱৰীক শাপ দি দণ্ডবিধান কৰিলে। চাবলৈ গ’লে অময়া বৈকুণ্ঠত মায়া দেখা দুৱৰীৰ গাত যেনে দোষ পৰে, মানৰ লাঘৱত ক্ৰোধৰ বশীভূত হোৱা ব্ৰাহ্মণৰ গাতো, আৰু বিশেষকৈ বৈষ্ণব ব্ৰাহ্মণৰ গাতো অবৈষ্ণৱৰ নিচিনা দোষৰ ছাট নপৰি নাথাকে। এনে অৱস্থাত বৈকুণ্ঠৰ অধিপতিয়ে কেনে আচৰণ কৰি তেওঁ স্বভাৱৰ নিদৰ্শন দিলে এবাৰ চোৱা। তেওঁলোক চাৰিওকো তেওঁ অনুতপ্ত দেখি ক’লে -




পাৰিষদ জয় বিজয় মোৰ। 

কৰিল অপৰাধ মহাঘোৰা। 

বিহিলা উচিত দণ্ড ইহকাল। 

কদৰ্থিলা দুয়ো অতি আমাক। 

সেৱকে যদি কৰে অপকাৰ।

